
ALLOKSAN DIABET SHAROITIDA KALAMUSH JIGAR MITOXONDRIYASI YUQORI 

O‘TKAZUVCHAN PORASIGA “AS LUPINUS” NING VA GLIKORAZMULINING QIYOSIY 
TA’SIRI 

 
СРАВНИТЕЛЬНОЕ ВОЗДЕЙСТВИЕ ПРЕПАРАТОВ “AS LUPINUS” И ГЛИКОРАЗМУ-

ЛИНА НА ВЫСОКОПРОНИЦАЕМУЮ ПОРУ МИТОХОНДРИЙ ПЕЧЕНИ КРЫС В УСЛОВИЯХ 
АЛЛОКСАНОВОГО ДИАБЕТА 

 
COMPARATIVE EFFECT OF “AS LUPINUS” AND GLYCORAZMULIN ON THE HIGH-

CONDUCTANCE PORE OF RAT LIVER MITOCHONDRIA UNDER ALLOXAN-INDUCED DIA-
BETES CONDITIONS 

 
Abdujabborova Charosxon Sanjarbek qizi 

Farg‘ona jamoat salomatligi tibbiyot instituti assistenti  
 

Ch.S.Abd ujabborova Allo ksan  diab et sh aro itida kalamush  j igar mito xondriyasi yuqori o‘t kazuvch an porasig a “as lup inus” ning  va g likorazmu linin g qiyo siy ta’siri  

Annotatsiya 
Ushbu maqolada O‘zbekistonda uchraydigan Yapon saforasi  (Sophora japonica L)  daraxti va Lyupin (Lupinus 

angustifolius L)  o‘simligi aralashmasi tarkibidagi antioksidantlik faolligi tekshiriliganda 1:1 nisbatda yuqori antioksidant 
faolligi aniqlanganligi uchun ushbu 1:1 nisbatdagi aralashma (yapon saforasining bargi va mevasi, lyupin o’simligining 
meva qismidan) dan diabet kasalligini davolash uchun bilogik oziq-ovqat qo‘shilmasi yaratib unga “As Lupinus” deb nom 
berildi. Ushbu oziq-ovqat qo’shilmasi tarkibida makro-mikroelementlar, vitaminlar, oqsillar, aminokislotalar va flavonoidlar 
yuqori miqdorda aniqlandi. “As Lupinus” oziq-ovqat qo’shilmasini biologik faolligini tajriba hayvonlarida ta’sirini 
o’rganishdan oldin uning toksik ta’siri laborotoriya hayvonlarida o’rganildi va toksiklik, o’lim holatlari kuzatilmadi. Toksik 
ta’siri o’rganilgandan so’ng“As Lupinus” oziq-ovqat qo‘shilmasini farmakologik hususiyati, uning organizmga ta’siri 
o’rganildi. “As Lupinus” oziq-ovqat qo‘shilmasini bilogik faolligini tahlil qilish maqsadida alloksan diabet sharoitida 
kalamush jigar mitoxondriyasi yuqori o‘tkazuvchan porasiga “As Lupinus” ning va glikorazmulining qiyosiy ta’sirini in vivo 
usuli bo’yicha Toshkent biorganik kimyo institutida o‘rganildi. Tadqiqotdan maqsad ushbu “As Lupinus” oziq-ovqat 
qo‘shilmasining bilogik faollini klinikagacha bo‘lgan tekshiruv tadqiqotlarini o‘tkazib, qandli diabet kasalligini davolashda 
qo‘llanadigan antidiabetik oziq-ovqat qo‘shilmalari yaratish va amaliyotga tatbiq etish. 

Аннотация 
В данной статье рассмотрено исследование антиоксидантной активности смеси растения японская 

софора (Sophora japonica L)  , произрастающей в Узбекистане, и люпина (Lupinus angustifolius L). Установлено, 
что при соотношении 1:1 смесь обладает высокой антиоксидантной активностью. На основе этого была 
создана биологически активная пищевая добавка для лечения сахарного диабета, получившая название «As 
Lupinus». С целью анализа биологической активности пищевой добавки «As Lupinus» в условиях аллоксаново-
го диабета было проведено сравнительное исследование её влияния и влияния гликоразмулина на высокопро-
ницаемую пору митохондрий печени крыс in vivo в Институте биоорганической химии в Ташкенте. Целью 
исследования является проведение доклинических испытаний биологической активности пищевой добавки 
«As Lupinus» и создание на её основе антидиабетических пищевых добавок для применения в лечении сахар-
ного диабета и внедрения в практику. 

Abstract 
This study investigated the antioxidant activity of a mixture of Japanese (Sophora japonica L), which grows in 

Uzbekistan, and lupin (Lupinus angustifolius L). It was found that a 1:1 ratio of the mixture exhibits high antioxidant activi-
ty. Based on this 1:1 mixture, a biologically active food supplement for the treatment of diabetes was developed, named 
“As Lupinus.” To analyze the biological activity of the “As Lupinus” supplement under alloxan-induced diabetic conditions, 
a comparative study of its effects and those of glycorasmulin on the high-permeability pore of rat liver mitochondria was 
conducted in vivo at the Tashkent Institute of Bioorganic Chemistry. The aim of the study is to conduct preclinical investi-
gations of the biological activity of the “As Lupinus” supplement and to develop antidiabetic food supplements for diabe-
tes treatment and their practical application. 

Kalit so‘zlar: Yapon saforasi ( Sophora japonica L),  Lyupin (Lupinus angustifolius L), glyukoza, insulin, MDA, 
mPTP, mitoKATF, LPO, Alloksan («Lachema» «Chemapol» Chexiya), EGTA, EDTA, KH2PO4, K2HPO4, Hepes, KCl, 
MgSO4, suksinat, oligomitsin, rotenon, ATF («Serva», Germaniya). 

Ключевые слова: софора японская (Sophora japonica L), люпин (Lupinus angustifolius L), глюкоза, 
инсулин, MDA, mPTP, mitoKATF, LPO, Alloksan («Lachema» «Chemapol» Chexiya), EGTA, EDTA, KH2PO4, K2HPO4, 
Hepes, KCl, MgSO4, suksinat, oligomitsin, rotenon, ATF («Serva», Germaniya). 

Key words: Japanese sophora (Sophora japonica L), lupin (Lupinus angustifolius L), glucose, insulin, MDA, 
mPTP, mitoKATF, LPO, Alloksan («Lachema» «Chemapol» Chexiya), EGTA, EDTA, KH2PO4, K2HPO4, Hepes, KCl, 
MgSO4, suksinat, oligomitsin, rotenon, ATF («Serva», Germaniya). 

 
KIRISH 

Qandli diabetda kislorodning faol shakllarining hosil bo‘lishi va turli to‘qimalarning 
oksidlanishli shikastlanishi bilan bog‘liq. Qandli diabetda asoratlarning rivojlanishining mexanizmlari 
noaniq bo‘lib qolsa-da, ko‘p e’tibor kislorodning roliga qaratilgan. Qandli diabetni davolashda 
terapevtik yondashuvni izlashda an’anaviy dorivor o‘simliklardan olinadigan ekstraktlarga qaratiladi, 
chunki ularning tarkibida antioksidant va hujayralarni himoya qilish xususiyatiga ega bo‘lgan 
birikmalar mavjud. Mana shunday dorivor o‘simliklardan biri yapon saforasi bo‘lib, uning ekstraktlari 
takribida antioksidant, yallig‘lanishga, o‘smalarga qarshi, giperglikemik ta’sirga ega fenolik 
kislotalar, flavonoidlar va triterpenoid saponinlar kabi ko‘plab faol birikmalar mavjudligi aniqlangan.  

ADABIYOTLAR TAHLILI VA METODOLOGIYASI 
Yapon saforasi va boshqa dorivor o‘simliklardan olingan ekstraktlarni streptozototsin bilan 

chaqirilgan qandli diabetda gipoglikemik ta’sirga ega ekanligi aniqlangan [Jung C.H., et al., 2006]. 
Haqiqatdan Yapon saforasi va lupin o‘simliklaridan olingan aralashma tarkibidan kuchli 

antioksidant xossaga ega bo‘lgan ko‘plab flavonoidlar borligi aniqlangan. Yapon saforasidan rutin 
olinadi. Flavonoid birikmalarning antioksidant va antiradikal xususiyatlari juda kuchli bo‘lib, 
patologik jarayonlarda hosil bo‘ladigan erkin radikallarni neytrallashi mumkin. Flavonoid birikmalar 
insulin rezistentlikga bo‘lgan chidamlilikni oshiradi va mitoxondriya disfunksiyasini qayta tiklaydi 
[Heinonen S., et al., 2015]. 

Glikorazmulin Rhodiola Semenovii A. o‘simligi ildizidan olingan substansiya bo‘lib, 
streptozototsin diabetda qonda glyukoza miqdorini kamaytirib, gipoglikemik xossasini namoyon 
qilishi hamda jigar mitoxondriyasining oksidlanish fosforlanish jarayonlari buzilishlari va membrana 
o‘tkazuvchanligi qayta tiklashi aniqlangan [Asrarov M.I. 2014]. 

Tadqiqot materiali sifatida eksperimental diabet modelini tuzish, qon plazmasidagi 
glyukoza, umumiy xolesterin va insulin miqdorlari, jigar mitoxondriyalarini differensial sentrifugalash 
usulida ajratish, mitoxondriya membranasining ion o‘tkazuvchanligi, lipidlarning perekisli 
oksidlanishi, MDA miqdori, mPTP o‘tkazuvchanligi hamda mitoKATF-kanal faolligi aniqlangan. 
Bundan tashqari, mitoxondriyalarning LPO mahsulotlarini aniqlash, qondagi glyukoza miqdorini 
glyukozooksidaza usulida aniqlash va mitoxondriyalardagi oqsil miqdorini aniqlash usullaridan 
foydalanish ko‘zda tutilgan. 

Tadqiqotlar in vivo sharoitlarida amalga oshirildi. Ushbu ishni bajarishda yapon saforasi va 
lupin  o‘simligidan olingan aralashmadan foydalanildi. 

Tajribalarda quyidagi farmakologik preparatlar va reaktivlardan foydalanildi: Alloksan 
(«Lachema» «Chemapol» Chexiya), EGTA, EDTA, KH2PO4, K2HPO4, Hepes, KCl, MgSO4, 
suksinat, oligomitsin, rotenon, ATF («Serva», Germaniya); saxaroza, tris-HCl, CaCl2. 
Foydalanilgan barcha reaktivlar tajriba uchun kimyoviy tozalik kvalifikatsiyasiga ega. 

NATIJA VA MUHOKAMA 
O‘simliklardan ajratib olingan “As Lupinus” oziq-ovqat qo‘shilmasining kalamush jigari 

mitoxondriyalari mRTR jarayoniga ta’siri glikorazmulin bilan qiyosiy o‘rganildi. Dastlab tajribamizda, 
alloksan diabet sharoitida kalamush jigar mitoxondriyasining CaCl2 ishtirokida bo‘kishiga “As 
Lupinus” oziq-ovqat qo‘shilmasining ta’siri o‘rganildi. Inkubatsiya muhitida CaCl2 ning 20 mkM 
kotsentratsiyasi mavjud sharoitda mitoxondriya bo‘kishi nazorat sifatida (100%) olindi (1-rasm). 

1-rasm. Alloksan diabet sharoitida kalamush jigar mitoxondriyasining Ca2+ ionlari 

ishtirokida bo‘kishiga “As Lupinus” oziq-ovqat qo‘shilmasi va glikorazmulinning ta’siri. 
Mitoxondriya suspenziyasining yorug‘lik o‘tkazuvchanligi o‘zgarishi registratsiyasining 

original yozuvi. 
Olingan natijalarga ko‘ra, alloksan diabetli II guruh kalamushlarning jigaridan ajratib olingan 

mitoxondriyaning bo‘kishi nazoratga nisbatan alloksan diabetda 82,6% ga oshganligi qayd qilindi. 
Alloksan diabet chaqirilgan III guruh hayvonlarga “As Lupinus” oziq-ovqat qo‘shilmasidan 
(sutkasiga bir marta 10 kun davomida peroral) yuborilishi natijasida, ularning qonidagi glyukoza 
miqdori me’yoriy darajaga tushganligi aniqlandi va jigaridan ajratilgan mitoxondriyaning Ca2+ ionlari 
ishtirokida bo‘kishi alloksan diabetga nisbatan, 49,5% ga ingibirlanishi ma’lum bo‘ldi (6-rasm). 
Alloksan diabet chaqirilgan IV guruh hayvonlarga mavjud antidiabetik birikma glikorazmulin 
yuborilishi natijasida ularning jigar mitoxondriyasining Ca2+ ionlari ishtirokida bo‘kishi alloksan 
diabetga nisbatan, 33,8% ga ingibirlanishi aniqlandi (2-rasm). 

2-rasm. Alloksan diabet sharoitida kalamush jigar mitoxondriyasining Ca2+ ionlari 

ishtirokida bo‘kishiga “As Lupinus” va glikorazmulinning ta’siri. Ordinata o‘qida – 
mitoxondriya bo‘kishi ΔA540 optik zichlik o‘zgarishi asosida ko‘rsatilgan, abssissa o‘qida – 

tajriba guruhlari keltirilgan (*R<0,05; **R<0,01; n=4). 
Olingan natijalar shundan dalolat beradiki, alloksan diabetda kalamush jigar mitoxondriyasi 

RTR yuqori o‘tkazuvchan holatdagi konformatsiyasi hujayradagi va mitoxondriyadagi ionlar 
gomeostazini buzilishi va ATF sintezini kamayish mexanizmi bo‘lishi mumkin. Demak, gipoglikemik 
faollikka ega bo‘lgan “As Lupinus” oziq-ovqat qo‘shilmasi alloksan diabet sharoitida mitoxondriya 
bo‘kishini kamaytirib, mPTP permeabilizitsiyasini ingibirlaydi. Alloksan diabetda “As Lupinus” oziq-
ovqat qo‘shilmasining kalamush jigar mitoxondriyasi bo‘kishiga ingibirlovchi ta’siri glikorazmulindan 
samarali ekanligi aniqlandi. “As Lupinus” oziq-ovqat qo‘shilmasining gipoglikemik va membranafaol 
xossasi namoyon bo‘lishi uning tarkibidagi biologik faolligi yuqori bo‘lgan flavonoidlar mavjudligi 
bilan izohlash mumkin. 

XULOSA 

 “As Lupinus” biologik oziq-ovqat qo‘shilmasining tarkibida 1:1 nisbatda Yapon saforasi 
mevasi va bargi, Lupin o‘simligining meva qismidan olingan bo‘lib, ushbu oziq-ovqat qo‘shilmadan 
foydalanib bilogik faolligini tahlil qilish maqsadida alloksan diabet sharoitida kalamush jigar 
mitoxondriyasi yuqori o‘tkazuvchan porasiga “As lupinus” ning va glikorazmulining qiyosiy ta’siri in 
vivo usulida o‘rganildi. Alloksan diabetda “As Lupinus” oziq-ovqat qo‘shilmasining kalamush jigar 
mitoxondriyasi bo‘kishiga ingibirlovchi ta’siri glikorazmulindan samarali ekanligi aniqdandi. Ilmiy 
tibbiyot va xalq tabobatini uygʻunlashtirgan holda “As Lupinus” antioksidant diabetga qarshi, 
yallig‘lanishga qarshi, asab kasalliklari, boʻgʻim kasalliklari, oshqozon ichak yalligʻlanishi, jigar, 
taloq, yurak-qon tomir kasalliklarini va koʻplab immuntaqisligidan kelib chiqadigan kasalliklarni 
oldini olishda va davolashda yordam beruvchi oziq-ovqat qoʻshilmalarini ishlab chiqarish va 
amaliyotga tadbiq etish tavsiya etiladi. 

